
“SEDEKAH MEMBAWA BARAKAH”

(27 Syawal 1441H/ 19 Jun 2020M)

Sidang Jumaat Yang Dirahmati Allah,

Saya menyeru kepada diri saya dan hadirin sekalian agar bertaqwa
kepada Allah SWT dengan sebenar-benarnya, semoga Allah
memberikan hidayah yang berterusan sepanjang kehidupan kita. Antara
tanda kita mendapat kesempurnaan hidayah Allah SWT ialah, apabila
kita berpegang teguh dengan kebenaran dan menjauhi perselisihan

yang mampu merosakkan kesejahteraan umat Islam.

Muslimin yang dirahmati Allah SWT,

Rezeki adalah anugerah Allah SWT kepada hamba-hamba-Nya. Untuk
menguji sejauh mana keimanan dan ketagwaan hambanya dalam
menguruskan kurniaan ini. la juga merupakan keperluan yang
membantu kelangsungan dan kesejahteraan hidup manusia di alam
yang fana ini. Tajuk khutbah pada hari ini adalah "Sedekah Membawa

Barakah".

Allah SWT berfirman dalam surah al-Bagarah ayat 267:

Maksudnya: “Wahai orang-orang yang beriman, Belanjakanlah sebahagian dari hasil
usaha kamu yang terbaik dan sebahagian dar apa yang kami keluarkan darn bumi
untuk kamu. Dan janganlah kamu sengaja memilih yang buruk daripadanya, lalu
kamu dermakan atau kamu jadikan pemberian zakat, padahal kamu sendin tidak
akan mengambil yang buruk itu, kecuali dengan memejamkan mata padanya. Dan
ketahuilah, sesungguhnya Allah Maha Kaya, lagi Maha Terpuji.”

Sedekah adalah sebahagian dari amalan yang dituntut secara sunnah
umat islam untuk melaksanakannya. Tuntutan ini bukan hanya ditujukan
kepada golongan raja sahaja, malah kepada seluruh umat Islam dituntut
menunaikannya. Walaupun sedekah merupakan perkara sunat, namun
la boleh menjadi wajib sekiranya berlaku perkara-perkara mendesak di
mana ramai orang yang kelaparan dan memerlukan kepada makanan.

Begitulah Allah SWT merakamkan kalam-Nya dalam surah al-Talak ayat

Maksudnya: “Hendaklah orang yang mampu memberi nafkah menurut
kemampuannya dan sesiapa yang di sempitkan rezekinya, maka hendaklah dia
memberi nafkah dari apa yang diberikan Allah kepadanya (sekadar yang mampu);

Allah tidak memberati seseorang melainkan (sekadar kemampuan) yang diberikan
3

Allah kepadanya. (Orang-orang yang dalam kesempitan hendaklah ingat bahawa)

Allah akan memberikan kesenangan sesudah berlakunya kesusahan.”

Sidang Jumaat Yang Dirahmati Allah,

Sedekah mempunyai kelebihan dan keistimewaannya yang tersendiri. la

bukan sahaja menyucikan jiwa dan harta benda, malah ia juga dapat

menghindarkan azab Allah SWT. Sebagaimana Firman Allah SWT
dalam surah al-Lail ayat 17-20.

Maksudnya: “Dan dijauhkan azab neraka bagi orang-orang yang bertagwa. laitu
mereka yang mendermakan hartanya dengan tujuan untuk membersihkan diri dan
harta benda. Sedang mereka tidak mengharapkan balasan dar sesiapapun.
Melainkan keredhaan Tuhan yang Maha Tinggi.”

Sidang Jumaat yang dirahmati Allah S.W.T,

Bagaimana untuk kita membudayakan amalan sedekah sepanjang
tahun sepertimana kita lakukan setiap kali tibanya bulan Ramadan. Kita
dapat melihat ramai yang mengadakan jamuan berbuka puasa,
sumbangan kepada fakir miskin, anak-anak yatim,bantuan persiapan

hari raya, jamuan hari raya dan lain-lain lagi.

Suasana sedekah di bulan Ramadan sungguh memberangsangkan
kerana bulan tersebut adalah bulan yang dilimpahi rahmat dari Allah
SWT untuk hambanya melakukan kebajikan. Alangkah indahnya amalan
tersebut dapat dilakukan pada bulan-bulan yang lain juga. Namun

keadaan ini tidak berlaku, malah kita dapati amalan bersedekah di

bulan-bulan yang lain amat berkurang berbanding dengan apa yang
dilakukan pada bulan Ramadan. Ini menunjukkan bahawa kesedaran
masyarakat kita terhadap peri pentingnya sedekah dalam kehidupan

masih kurang.
Sidang Hadirin Yang Dirahmati Allah S.\W.T.,

Amalan bersedekah menjadikan harta kita kian bertambah sebagaimana

yang diriwayatkan oleh Imam Muslim daripada Abu Harairah r.a. beliau

berkata Rasulullah % bersabda yang bermaksud:

“Sedekah sekali-kali tidak akan mengurangi harta.” (Riyadhus Solihin)

Ini menunjukkan orang yang bersedekah hartanya tidak akan berkurang,
walaupun dia membelanjakan hartanya itu untuk keperluan rumah

tangganya. Sepertimana yang diriwayatkan oleh Imam al-Bukhari dan
Muslim daripada Abu Mas’'ud al-Badri r.a. daripada Nabi * yang
bermaksud:

‘Jika seseorang itu memberikan nafkah kepada keluarganya dengan

mengharapkan reda Allah, maka hal itu dinilai sedekah untuknya.”

(Riyadhus Solihin)

Kenyataan ini dikukuhkan lagi dengan hadith daripada Saad bin Abi
Waqgas r.a. bahawa Nabi # pernah bersabda kepadanya yang
bermaksud:

‘Sesungguhnya, tidaklah engkau menginfakkan sesuatu dengan tujuan untuk

mencari reda Allah SWT, melainkan engkau akan dapat pahala kerananya, bahkan

makanan yang engkau suapkan ke mulut isterimu sendiri.”

(Hadith Riwayat Bukhari dan Muslim)

Hadith berkenaan menunjukkan betapa luasnya konsep sedekah yang
boleh diterapkan dalam kehidupan kita. la bukan hanya tertumpu
kepada usaha membantu masyarakat awam, malah juga membantu ahli

keluarga sendiri.

Suka khatib memetik ibrah dari kematian salah seorang selebriti
tanahair kita beberapa bulan yang lepas. Selepas kematian beliau, satu
persatu kebaikan almarhum didedahkan termasuklah kemuliaan beliau
yang suka bersedekah terutamanya di kalangan ahli keluarganya.
Ganjarannya telah diperlihatkan di dunia lagi. Bagaimana Allah SWT
memuliakan almarhum dengan lautan manusia yang hadir menziarahi
dan solat ke atas jenazahnya yang dikatakan berseri di saat beliau

dimandikan, Subhanallah.
Sidang Jumaat yang dirahmati Allah,

Walaupun bersedekah amat digalakkan dalam Islam, namun amalan ini
hendaklah dilaksanakan dengan ikhlas untuk mencari keredhaan Allah
semata-mata. Pemberi sedekah diingatkan supaya tidak menyertai
sedekahnya dengan perlakuan-perlakuan yang tidak baik seperti
mengungkit dan menyakiti perasaan penerima sedekah. Perlakuan
sebegini bukan sahaja menjejaskan ganjaran pahala, malah berdosa
pula di sisi syarak. Sebagaimana firman Allah SWT dalam Surah al-

Baqgarah ayat 264:

Maksudnya: "Wahai orang- orang yang beriman, jangan kamu rosakkan pahala
sedekah kamu dengan menyebut-nyebutnya dan menyakiti perasaan si penerima,

sepertimana orang yang bersedekah untuk menunjuk-nunjuk kepada manusia dalam
masa yang sama dia tidak beriman kepada Allah dan han Akhirat.”

Justeru, marilah kita peruntukan sebahagian dari rezeki yang
dikurniakan kepada kita untuk melakukan ibadat sedekah dengan
seikhlas hati. Banyak tanda ada, sedikit tanda ingat. Semoga amalan ini
yang bakal menjadi saksi dan penambah timbangan amal kita ketika

dihisab kelak. Kesimpulan dari khutbah hari ini adalah:

1- Sedekah adalah sebahagian dari amalan sunat yang dituntut kepada

umat Islam.
2- Sedekah mempunyai kelebihan dan keistimewaannya yang tersendiri.

3- Orang yang bersedekah, hartanya tidak akan berkurang di sisi Allah
SWT.

Sidang Jumaat Yang Dirahmati Allah,

Saya berpesan kepada tuan-tuan dan diri saya sendiri, supaya bertakwa
kepada Allah SWT dengan mematuhi segala perintah-Nya dan menjauhi

segala larangan-Nya.

Pada saat yang penuh barakah ini, marilah kita berselawat ke atas Nabi

Muhammad # sebagai melaksanakan perintah Allah SWT dalam surah

Al-Ahzab, ayat 56:

